Татарстан Республикасы  Әгерҗе шәһәре
1нче гимназиясе

“Татар халык балалар фольклоры, бәйрәмнәре һәм йолалары”

Өстәмә белем бирү системасында кече яшьтәге мәктәп балалары белән эш программасы



Юнәлеше: танып белү эшчәнлеге.

Программа Татарстан Республикасы 
Әгерҗе шәһәре 1нче гимназиясендә тормышка ашырыла.

Төзүче-авторлар 

Харисова Наилә Ясәви кызы, 

Закирова Гөлназ Илдус кызы, 

ТР Әгерҗе шәһәре 1нче гимназиясенең 

татар теле һәм әдәбияты укытучылары
Аңлатма язуы.
     
Россия президенты Д.А.Медведевның “Безнең яңа мәктәп” инициативасы  21нче гасыр мәктәбенә яңалыкка омтылучан, иҗади фикерләүче, һәрвакыт үз белемен күтәрүгә ихтыяҗы булган, белгәннәрен көндәлек тормышта кулланырга сәләтле шәхес тәрбияләү таләбен куя. Мәгариф системасы баланы белемле итү хакында гына түгел, аңа күнекмәләр бирү, аны эшкә өйрәтү турында кайгырта. Шушы таләпләргә җавап бирү өчен Икенче буын Дәүләт стандартларында дәрестән тыш эшчәнлеккә киң урын бирелә.

  
Өстәмә белем бирүнең максаты - укучыларның шәхси мөмкинлекләреннән чыгып, кызыксынуларын канәгатьләндерү, күңеле теләгән һәм булдыра алган эшчәнлек төрен сайлап алу мөмкинлеге бирү.
   
Җәмгыятьтә бара торган үзгәртеп корулар яшь буынны тәрбияләүгә, шәхесне формалаштыруда тәэсир итү чарасы булган матур әдәбиятны укытуга да яңача карауны таләп итә. Төрки-татар халкының мең елдан артык вакыт белән исәпләнә торган бай әдәби мирасы -  рухи хәзинәсе бар. Рухи хәзинәгә    күп гасырлар буена тәрбия чарасы булган  гореф-гадәтләре, халык авыз иҗаты,  әхлак кагыйдәләре һәм тормыш тәҗрибәсе дә керә.    Аларны үзләштерү аша яшь буында югары әхлак сыйфатлары һәм милли үзаң тәрбияләү зур әһәмияткә ия. Бу максатка ирешүдә өстәмә белем бирү системасыннан файдалану - бик отышлы юл.
   
Тәкъдим ителә торган программа татар әдәби теленең, әдәбиятының беренчел чыганагы булган халык авыз иҗаты,  бигрәк тә аның балалар фольклорына караган өлеше, аның җанрлары белән таныштыруны, халык педагогикасында төп рольне уйнаган һәм уйнап килүче гореф-гадәтләр, йолалар һәм бәйрәмнәр турында системалы белем бирүне күз алдында тота. Программа материалы белән танышып кына калмыйча, аны чынбарлыкка якын шартларда сөйләп, башкарып карау, фольклор үрнәкләрен практик үзләштерү аша укучыларда публика алдында чыгыш ясау осталыгы формалаштыру да төп бурычларның берсе булып тора. Эзләнү проектлары, иҗади биремнәр үтәп, яңа материалны аңлап кулланырга, уйлап табарга, бер-берсенә ярдәм итәргә, кызыксынуларын һәм мөмкинлекләрен  ачыкларга өйрәнәләр.
Программа

* укучыларны  тарих, тормыш, халык авыз иҗаты төшенчәләре белән таныштыра, аларның үзара бәйләнешен ача; 

*татар халкының авыз иҗатындагы, көнкүрешендәге милли үзенчәлекләрне танырга өйрәтә;

* әдәбият теориясе буенча беренчел  белем нигезләре бирә;

* йөгерек һәм сәнгатьле уку, бәйләнешле сөйләм  күнекмәләре камилләштерә;
* сәхнә культурасы формалаштыра;

* логик фикер йөртергә, фикереңне сөйләм итеп формалаштырырга өйрәтә;

* туган халкының үткәненә һәм бүгенгесенә хөрмәт тәрбияли.

  Программаның төп максаты – балалар фольклоры белән танышу аша бала шәхесенең төрле яклап камилләшүе өчен шартлар тудыру.

  Бурычлар
* укучыларда  халкыбызның үткәне, авыз иҗаты белән  кызыксыну уяту;

*балаларның тапкыр фикер йөртүгә, сәнгатьле сүзгә, җыр-биюгә, оештыруга һ.б. сәләтләрен ачу;

* балаларда иҗади эшчәнлеккә, өстәмә белем алуга омтылыш тәрбияләү;
*эшне планлаштырырга, эзлекле башкарырга, анализларга һәм нәтиҗә ясарга өйрәтү; 

* төркемдә һәм парда эшли белү, коммуникатив күнекмәләр формалаштыру;
* мәктәп, әти-әниләр һәм укучыларның уртак эшчәнлеген тәэмин итү.
Программаның нигезенә салынган төп педагогик принциплар
* белем һәм тәрбия бирүнең бердәмлеге;
   *  күргәзмәлелек;
   *  баланың үз кызыксынуларына таянып өйрәтү;
   * өйрәнү процессында һәр баланың үз мөмкинлегеннән чыгып катнашуы; 
   * гуманлылылык.
     Бу программа нигезендә эшләү түбәндәге универсаль уку эшчәнлекләрен гамәлгә ашыруны күз алдында тота:

    *шәхси эшчәнлек баланың тормыш кыйммәтләрен, әхлакый һәм мораль норма​ларны аңлавына һәм кабул итүенә, аның әй​ләнә-тирәсендәге барлык нәрсәгә шәхси караш формалаштыруга  юнәлтелгән.
    *регулятив эшчәнлек танып-белү про​цессы белән идарә итәргә булыша. Алар гыйлем туплау мәсьәләсен кабул итү күнек​мәсен, билгеле бер эшчәнлекне оештыру​ны планлаштыру, тикшерү, үзгәрешләр кер​түне, үтәлгән эшнең уңышлылыгына бәя бирүне үз эченә ала.
    *танып-белү эшчәнлеге тиешле мәгъ​лүматны эзләү һәм анализлауны, хәл итү ысулларын һәм алымнарын модельләште​рүне һәм куллануны тәэмин итә.
   *коммуникатив эшчәнлек хезмәттәш​лекне оештыруга һәм гамәлгә ашыруга юнәлтелгән. Ул партнерны тыңлый һәм аң​лый белүдән, мәгълүматны тулы һәм төгәл кабул итә һәм тапшыра, үзеңнең эш-хәрәкәтеңне партнер эш-хәрәкәте белән чагыш​тыра белүне үз эченә ала.


 Көтелгән нәтиҗәләр
	 Башлангыч мәктәпне бетергәндә укучылар

	 белергә
	 эшли алырга

	Тиеш

	 - татар халык авыз иҗаты, бәйрәмнәре һәм йолалары, аларның халкыбызның үткәне, көнкүреше белән тыгыз бәйләнгән булуы турында;  
- фольклор әсәрләренең башка әдәби әсәрләрдән нәрсә белән аерылуын;
 - балалар фольклоры жанрларын; 
  - татар халкының киң таралган календарь,   дини һәм гаилә бәйрәмнәре һәм аларның кыскача тарихын;
 - бәйрәмнәрдә һәм көнкүрештә башкарыла торган йолаларны;


	  - фольклор әсәрләрендә һәм бәйрәм-йолаларда милли үзенчәлекләрне күрә һәм таный белү;
- программа күләмендә фольклор жанрларын билгеләү, алардан үрнәкләрен башкару;

- йолаларның балалар фольклорына кергән күләмдәгесен башкару;
-  сәнгатьле уку һәм яттан сөйләү;

- укытучы җитәкчелегендә шөгыль өчен кирәкле урынны әзерләү; 
- тема буенча кирәкле   материалларны эзләп табу һәм сайлап алу;

-практик шөгыль өчен реквизит әзерләүдә катнашу;

-өйрәнгән материалны публика алдында күрсәтү   кагыйдәләрен; 
-төрле социаль рольне үтәү, контроль һәм үзконтрольгә сәләтлелек.
 


Эшчәнлек нәтиҗәләренә бәя бирү
  Тәкъдим ителгән программа буенча эшчәнлек нәтиҗәләренә төп бәяне кыска вакыт эчендә бирү мөмкин түгел.Чөнки ул үз милләтенең рухи мирасына хөрмәт белән караучы шәхес тәрбияләүгә юнәлтелгән. Белем-күнекмәләрнең дәрәҗәсенә бәя бирү  уку чорында даими тормышка ашырыла һәм аның формалары төрлечә булырга  мөмкин. Иң кулай формалар дип, укучылар белән кичә, кунакханә, бәйгеләр уздыруны атарга була. Бу эшләрне ата-аналар, югарырак сыйныф укучылары  катнашында  уздырырга мөмкин булган кебек, төркемдә генә дә оештырырга мөмкин. 4нче сыйныфка планлаштырган эшләрдә алдагы елларда алган белем һәм күнекмәләрне  төрле бәйрәм-йолаларны уздырганда файдалану күз алдында тотыла. Әлеге эшләр укучыларның эшчәнлегенә бәя булып кына калмыйча, ата-аналар, укучылар арасында милли йола һәм бәйрәмнәрне пропагандалауның да үтемле формасы була ала. Бу эшләр мәктәп рамкаларында гына калмаса, аларның кыйммәте тагын да югарырак булачак. Ярыш рухы, үзара тәҗрибә уртаклашу аша  белем-күнекмәләрнең, тәрбиялелек дәрәҗәсенең үсүенә китерәчәк. 
  Программа тәкъдим иткән эшчәнлекнең үзенчәлекле ягы – аның күпкырлы булуында. Программа танып-белү юнәлешендә дип тәкъдим ителсә дә, үз эченә нигездә балалар фольклорын ала һәм практикада сәнгатьнең төрле юнәлешләре белән керешеп бара. Җыр, бию, актерлык осталыкларын үстерү белән бергә, әхлак, сәламәт яшәү рәвеше кагыйдәләрен үзләштерүне һәм, әлбәттә, уку эшчәнлегенә караган күп  гомум белем – күнекмәләрне  үзләштерүне күз алдында тота.
Тематик план
1нче сыйныф (33 сәг.)

	№
	Тема
	Сәгать саны

	
	
	барысы
	теория
	практик шөгыль

	1
	Кереш дәрес. Балалар фольклоры.
	1


	1
	

	2
	Бала һәм табигать поэтикасы
	9


	2
	7

	3
	Уеннар
	18


	4
	14

	4
	Проект эше
	5


	1
	4

	
	                                       Барысы
	33


	8
	25


2нче сыйныф (35 сәг.)

	№
	Тема
	Сәгать саны

	
	
	барысы
	теория
	практик шөгыль

	1
	Кереш дәрес. Халык авыз иҗаты


	1
	1
	

	2
	Җырлар.


	5
	1
	4

	3
	Җырлы-биюле уеннар


	5
	1
	4

	4
	Мәзәкләр

	3
	1
	2

	5
	Әкиятләр.


	15
	2
	13

	6
	Проект эше.


	5
	1
	4

	7
	Йомгаклау

	1
	
	1

	
	                                       Барысы


	35
	7
	28


                                                                     3нче сыйныф (35 сәг.)

	№
	тема
	Сәгать саны

	
	
	барысы
	теория
	практик шөгыль

	1
	Уеннар.


	7
	1
	6

	2
	Мәкальләр


	5
	1
	4

	3
	Табышмаклар.


	4
	1
	3

	4
	Сынамышлар


	2
	1
	1

	5
	Әкиятләр


	3
	
	3

	6
	Балалар язучыларының фольклорга таянып язылган әсәрләре
	10
	1
	9

	7
	Проект эше.


	3
	1
	2

	8
	Йомгаклау


	1
	
	1

	
	                                       Барысы


	35
	6
	29


4нче сыйныф. (35сәгать)

	№
	Тема
	Сәгать саны

	
	
	барысы
	теория
	практик шөгыль

	1
	Кереш.     Милли бәйрәмнәр һәм йолалар.


	3
	2
	1

	2
	Көзге бәйрәмнәр һәм йолалар.


	6
	2
	4

	3
	Ислам диненә бәйле бәйрәмнәр.


	2
	2
	

	4
	Гаилә бәйрәмнәре.


	3
	1
	2

	
	Кышкы бәйрәмнәр һәм йолалар.


	10
	1
	9

	6
	Язгы чәчүгә кадәр уздырыла торган бәйрәмнәр һәм йолалар.


	6
	2
	4

	7
	Җәйге яки чәчүдән соң  үткәрелә торган бәйрәмнәр һәм йолалар.


	4
	2
	2

	8
	Йомгаклау.


	1
	
	1

	
	Барысы
	35
	12
	22


Программаның эчтәлеге
· бер тема астында берничә эш төрен үз эченә алган эшчәнлек планлаштырыла. 
· теоретик дәресләр: укытучының аңлатуы, әңгәмә, видеоязмалар карау,төрле чыганаклардан эзләнү, һ.б.
· практик эш: эчтәлеге буенча охшаш чараларга экскурсияләр һәм конкурсларда катнашу;

кичә, бәйрәм, очрашулар, проект эшләре башкару һәм  яклау, һ.б формаларда йомгаклау дәресләре.
· 1-3нче сыйныфлар өчен программа концентр, ягъни темаларның тирәнәйтеп кабатлануы принцибы буенча, 4нче сыйныф өчен бәйрәмнәрнең календарь бәйлелеген искә алып төзелде.
1нче сыйныф
  I. Кереш дәрес.

Балалар фольклоры, аның килеп чыгышы, әһәмияте  турында төшенчә бирү. Татар халкының гыйлемне зурлавы, белемгә омтылышы. Библиографик чыганаклар белән танышу.  
  II. Бала һәм табигать поэтикасы
Багу фольклоры. Бишек җырлары, аларның килеп чыгышы, идея-эчтәлеге, төзелеше. Эндәш сүзләрнең тәрбияви роле. Санамышлар. Аларның дөньяны танып-белү функциясе. Санамышларның поэтикасы, бу жанрның борынгылыгы. Табышмаклар. Үртәвечләр.  Аларның уен функциясе. Бу жанрларның тематикасы, төрлелеге. Сюжет һәм шигъри төзелешендәге  үзенчәлекләр.   
  III. Уеннар

Мавыктыргычлар. Кул, бармак уеннары. Аларның дөньяны танып- белүдәге роле. Хәрәкәтле, җырлы-биюле, драма уеннары. Сөйләм һәм хәрәкәт ритмының берлеге. Аларның физик һәм әхлак тәрбиясе бирүдә әһәмияте. Укучылар арасында аралашу культурасы тәрбияләүдә роле. 
  IV.Проект эше

“Гаилә белән уйныйбыз” проекты.
“Фольклор бәйрәме”. Татар халык авыз иҗаты әсәрләренең гаилә, бала  һәм мәктәп мөнәсәбәтләрендә әһәмияте. 

V. Йомгаклау
2нче сыйныф
  I. Кереш дәрес.

Халык авыз иҗаты әсәрләренең яңа жанрлары турында мәгълүмат бирү. 
  II. Җырлар
Шаян җырлар, такмаклар, балалар җырлары. Аларның килеп чыгышы, эчтәлеге, төзелеше. Укучылар тормышында тоткан урыны. 
  III. Җырлы-биюле уеннар. 

Җырлы-биюле уеннарның төрлелеге, кеше исемнәрен кушып башкарылуы. Җыр һәм хәрәкәт ритмының берлеге. Бу уеннарны уйнаганда тәртип кагыйдәләренең үтәлеше. 
  IV. Мәзәкләр
Мәзәкләрнең балалар тормышында тоткан урыны. Аларның чыганаклары, төп үзенчәлекләре(җорлык, юмор ) Мәктәп мәзәкләре. 
  V. Әкиятләр
Балалар әкиятләре. Алдавыч әкиятләр. Аларның тематикасы һәм поэтикасы. .Балаларның табигать белән бәйләнеше, кешелеклелек сыйфатлары тәрбияләү.    
  VI. Проект эше.

“Сәяхәтче әтәч” татар халык әкиятенә нигезләнеп язылган пьеса буенча куелган курчак театры.
 VII. Йомгаклау
                                                        3нче сыйныф
  I.Уеннар.
Уен фольклоры. Балалар уеннары. Зиһен сынаш уеннары һәм җырлы –биюле уеннар. Аларның хезмәт һәм физик тәрбия бирүдәге әһәмияте. Уеннарның поэтикасы, образлылык.
  II.Мәкальләр
Зирәклек  фольклоры. Мәкальләр. Мәкальләрнең тематикасы, төзелеше, сөйләм телен үстерүдә әһәмияте.Матур әдәбиятта тоткан урыны.
  III.Табышмаклар. 
Килеп чыгышы, чорга бәйле рәвештә табышмакларның эчтәлеге үзгәрү. Табышмакларның тематикасы. Баланың зиһенен үстерүдә әһәмияте. 
IV.Сынамышлар. 
Аларның төрлелеге. Укучыларда игътибарлылык, күзәтүчәнлек тәрбияләүдә роле. 
  V.Әкиятләр. 
Әдәби әсәр буларак әкиятләр, аларның төрләре. Әкиятләрдәге геройлар, аларга хас сыйфатлар, кылган эш-гамәлләренә бәя. Әкиятләрнең тәрбия көче. 
  VI.Балалар язучыларының фольклорга таянып язылган әсәрләре.

Татар халык авыз иҗаты әсәрләренең матур әдәбият әсәрләре тудыруга нигез булып торуы. Алар арасындагы уртак һәм аермалы яклар. Бәйләнешле сөйләм телен һәм иҗадилык сәләтен үстерүдә әһәмияте. 
  VII.Проект эше. 

  VIII. Йомгаклау
4нче сыйныф
     I. Милли бәйрәмнәр. 

 
Аларның ел фасылларына һәм крестьян тормышы-көнкүрешенә, рухи һәм гаилә тормышына бәйле булуы.

  Йолалар турында төшенчә. Аларның көнкүреш, шул исәптән бәйрәмнәр белән бәйләнеше. 

 II. Көзге бәйрәмнәр һәм йолалар. 

  
Сөмбелә бәйрәме. Аның тарихы һәм уздыру үзенчәлекләре. 

  Өмәләр. Аларның халык тормышында тәрбияви әһәмияте. Каз өмәсе.

    III.  Ислам диненә бәйле бәйрәмнәр. 

 
Ураза гаете. Корбан гаете.
     IV.  Гаилә бәйрәмнәре.
Гаилә бәйрәмнәре турында.Туган көн, Бәби ашы, Солдатка озату.
Туй белән бәйле йола һәм бәйрәмнәр. Туйларда кечкенә һәм үсмер балаларның роле.

 Кыз алып киткәндә балалар катнашында башкарыла торган  йолалар.
    V.  Кышкы бәйрәмнәр һәм йолалар.  

 
Нардуган яки яңа елны бәйрәм итү. Аның географик һәм этнографик үзенчәлекләре. Бәйрәм үткәрү формасы. Багулар. Исәкәй булып йөрү. 

Аулак өй уеннары. 

Май чабу бәйрәме.

    VI.  Язгы чәчүгә кадәр уздырыла торган бәйрәмнәр һәм йолалар. 
Нәүрүз. Бәйрәмнең тарихы һәм уздыру формасы.

Боз озату йоласы.  

Карга боткасы. Йомырка җыеп йөрү йоласы .
Язгы чәчүдә башкарыла торган йолалар.
   VII. Җәйге яки чәчүдән соң  үткәрелә торган бәйрәмнәр һәм йолалар.  
Яңгыр теләү, кояш чакыру йолалары.

Сабантуй,  Җыен, Мәйдан, Сахрага чыгу.

   VIII. Йомгаклау.
Календарь-тематик план
	Бүлек
	Тематик бүленеш
	Сәг.

саны
	Эш төре

	1нче сыйныф



	I. Кереш дәрес
	Балалар фольклоры, аның килеп чыгышы, әһәмияте
	1
	Әңгәмә, балалар бакчасында 
өйрәнгәннәрне искә төшерү

	II. Бала һәм  табигать.
	Бишек җырлары, юаткычлар.
	2
	Әти-әниләр ярдәме белән бишек 
җырларының төрле вариантларын туплау, өйрәнү, рольле уеннар.

	
	Баланың табигатькә эндәшүләре: кояшны, яңгырны чакыру, бөҗәкләргә, кош-кортларга эндәшүләр. 
	2
	Бөҗәк, хайван, кош-кортларның
 исемнәрен татарча дөрес әйтү, истә
 калдыру өстендә эш, кечкенә әсәрләрне яттан өйрәнеп, сәхнәләштерү.

	
	Үчекләвеч-үртәвечләр
	1
	Начар гадәтләрдән котылу өчен, 
үртәвечләр уйлап чыгару

	
	Табышмаклар
	3
	Төркемнәрдә эш:

1) хайваннар турында табышмаклар;

2) яшелчә, җиләк-җимешләр турында 
табышмаклар;

3) кошлар турында табышмакларны җыеп,
 китапчыклар әзерләү;

“Табышмак әйтәм-җавап тап” кичә-
ярыш үткәрү.

	
	Санамышлар


	1
	төркемнәрдә эш, “Салават күпере”, 
“Сабантуй”да чыккан санамышларны 
җыю, өйрәнү

	III. Уеннар
	Мавыктыргычлар (бармак уеннары)
	1
	берничә варианттагы уеннарны өйрәнү, 
бармак исемнәрен атап, балага роль бирү

	
	Хәрәкәтле уеннар:

“Кабыргалы-камчылы.”

“Буяу сатыш “(ике вариантта)

“Аю-бүре” уены

“Энә, җеп, төен”.

“Яшелчәләр” уены
“Баулы түгәрәк” уены

“Әбәкле ”уены


	1

1

1

1

1

1

1
	Кагыйдәләрне төгәл үтәп уйнауга ирешү, уен барышында фоторәсемгә төшерү, “Уйныйбыз, уйныйбыз, уйнап бер дә туймыйбыз” фотоальбомы ясау

	
	Җырлы-биюле уеннар:

“Кәрия-Зәкәрия “.

“Чума үрдәк, чума каз”.

“Ак калач”

“Кулъяулыгым”

“Тимербай”


	1

1

1

1

1
	Видеоязмадан әлеге уеннарның 
башкарылу тәртибе белән танышу, 
уйнарга өйрәнү

	
	Драма уеннары:

“Кәбестә” уены

“Карга, карга” уены

“Торма тартыш”

“”Күрше бабай яки камыр бит”  
“Итче белән сарыклар” уены


	1

1

1

1

1
	Төркемнәргә бүленеп, әлеге уеннарның 
уйнау тәртибен өйрәнү, сюжетны 
 сәхнәләштерү,рольләргә бүлү,
 һәр рольгә иҗади якын килү

	IV.Проект эше
	“Гаилә белән уйныйбыз” проекты өстендә эш


	3
	Гаиләдә әти-әниләр, апа-абыйлар, 
эне-сеңелләр белән уйнауны фотосурәткә төшереп алып килү, уен турында сөйләргә өйрәнү,укытучы белән берлектә “Гаилә белән уйныйбыз” исемле газета яки презентация әзерләү

Проектны яклау, укучыларның эшләрен
 бәяләү

	
	“Фольклор бәйрәме”

	2
	Ул буе өйрәнгәннәрне системалаш-тырып, бәйрәмгә әзерләнү.

Әти-әниләр белән берлектә бәйрәмне 
үткәрү, эшләнгән проектларны бәйрәмдә тәкъдим итү.

	V. Йомгаклау
	
	1
	

	2нче сыйныф


	I. Кереш дәрес
	Халык авыз иҗаты. 
	1
	1нче сыйныфта өйрәнгәннәрне искә 
төшерү, уеннарны уйнау

	II. Җырлар
	 Шаян җырлар:

“Җырла, җырла дип әйтәсез”
	1
	Сүзләрен өйрәнү, кара каршы җырлау.

	
	Такмаклар. Бию такмаклары “Биетеп карыйк әле”, “Әпипә”, “Бие, Хәйбулла”, “Чат-чат”, “Уфа, Чиләбе”, “Өммегөлсем” , “Кәҗә такмаклары” һ.б.
	3
	Бию такмакларын хәрәкәтләр белән
 башкарырга өйрәнү. 

Эзләнү-тикшеренү эше

 “Хайван атамалары кергән такмаклар”
(китапчыкка туплау)



	
	Балалар җырлары

“Аллария-ләрия”, “Матур булсын”
	1
	Җырларның эчтәлеге буенча әңгәмә

	III. Җырлы-биюле уеннар
	“Күрсәт әле, Габдулла!”, “Миңлебай”

“Тимербай”, “Габдулла, Гөлбану”“Кунаклар”

“Утыр, утыр, Мәликә”

“Яулык алыш”
	1

1

1

1

1
	Уеннарны яттан өйрәнү, күмәк уйнау.
Эзләнү-тикшеренү эше:

“Кеше исемнәре кергән җырлар”(җыеп, 
китапчыкка туплау)



	IV. Мәзәкләр
	Кош-корт, җәнлекләр, үсемлекләр турында мәзәкләр.
	1
	Уку, фикер алышу

	
	Уку, мәктәп тормышы турында мәзәкләр
	2
	Укучыларның үз тормышларындагы
 кызыклы хәлләрне искә төшерү, үрнәк
 буенча мәзәкләр язу, уңышлылыларын 
“Яңарыш”, “Көмеш кыңгырау”
 газеталарына җибәрү

	V. Әкиятләр. 
	Алдавыч әкиятләр
	1
	Сәнгатьле  уку

	
	Имеш төбе җимеш, яки ни өчен ни булган?

“Ә ни өчен бакалар бакылдык булып калганнар?”

“Гөлҗимеш ник чәчәкле булган?”

“Ни өчен чәберчек килмичә боз китми икән?”

“Ни өчен мәче өйдә, эт тышта яши?”

“Тавык нигә суда йөзә алмый?”
	1
1

1

1

1

1
	Йөгерек уку, әкиятләрнең эчтәлеге 
буенча әңгәмә. Әкиятләрнең исемендә
 куелган сорауларга эчтәлек буенча
 җавап табу, чынбарлык белән 
тәңгәллеген чагыштыру



	
	Әкиятләр, әкиятләрнең төрләре. 

“Сүз тыңлаучан малай”

“Карт белән карчык”

“Дүрт туган”

“ Аю белән бабай”

“Адәм белән песи”
	1

1

1

1

1

1
	Әкиятләрнең төрләре турында мәгълүмат алу.Татар халык әкиятләре буенча эшләнгән презентацияләргә күзәтү. Әкиятләрнең төп геройларын табу, аларның холык-фигыленә, эш-
гамәлләренә бәя бирү. Әсәрнең төп 
фикере буенча әңгәмә.

	
	Иҗади дәрес. “Әкиятне үзебез язабыз”
	2
	1) әкият иҗат итү;,

2) әзер әкиятләр буенча рәсемнәр
3)  ясап, аларның эчтәлеген сөйләү

Башкарылган эшләрне тәкъдим итү,
 уңышлы рәсемнәр, әкиятләр белән 
татар теле атналыгында үткәрелүче 
күргәзмә, конкурсларда катнашу.

	VI. Проект эше.
	Курчак театры. “Сәяхәтче әтәч” әкиятен укып, драмалаштыру. Әсәрне курчак театры итеп уйнау өчен әзерләнү.
	4
	Рольләргә бүлү, өйрәнү, әти-әниләр
 ярдәме белән курчаклар тегү

	
	“Сәяхәтче әтәч” татар халык әкиятенә нигезләнепмязылган пьеса буенча куелган курчак театры чыгышы.
	1
	Ата-аналар җыелышында чыгыш ясау.

	VII. Йомгаклау
	
	1
	

	3нче сыйныф


	I.Уеннар.
	Кереш дәрес. Уеннар турында белгәннәрне искә төшерү.

Җырлы-биюле уеннар.
“Бу дустың белән күреш”

“Шалкан”

“Йөзек яшереш”

“Ак тирәк”

“Наза”
	1
1

1

1

1
	Уеннарның сүзләрен өйрәнү, күмәк
 уйнау

Өлкәннәр көненә “Әдәби кунакханә” 
(әбиләребез уйнаган уеннар)


	
	Зиһен сынаш уеннары.

“Ватык телефон”
“Май чүлмәге”,“Күмәк язу”
	2
	Уен барышында зирәклеккә, хәтерне 
үстерүгә игътибар итү

	II.Мәкальләр. 
	Мәкальләр турында төшенчә. Ата-ана, бала-чага турында мәкальләр 
	1
	Аерым мәкальләрнең эчтәлеге буенча
 хикәяләр язу

	
	Тел, сүз турында мәкальләр.
	2
	Мәкальләрне яттан өйрәнү, мәгънәсен
 аңлату. “Тел күрке-сүз” темасына
 сөйләшү. “Тәмле сүзләр” иленә сәяхәт

	
	Ил, Туган җир, Ватан турында мәкальләр.
	2
	Мәкальләрне өйрәнү.

“Ата-бабам торган җир, Кендек каным 
тамган җир”. Әгерҗе шәһәре буйлап 
виртуаль сәяхәт.

	III.Табышмак-лар. 
	Төрле табышмаклар.
	2
	Эзләнү-тикшеренү эше:

1)табигать күренешләре турындагы 
табышмаклар;

2)уку-язу әсбаплары турындагы 
табышмаклар.

	
	Тапкыр җаваплы шаян табышмаклар
	2
	Иҗади эш: табышмаклар уйлау,
 кроссвордлар төзү.

	IV.Сынамыш-лар
	Сынамышлар турында төшенчә. Сынамышларны табигать күренешләр белән бәйлелеге. 
	2
	Сынамышлар дәфтәре ачу, күзәтүләрне
 язып бару.

	V.Әкиятләр. 
	“Шүрәле”

“Син көчлеме, мин көчлеме?”

“Аңгыра бүре”
	2
	Рольләргә бүлеп уку, план төзү,
 эчтәлеген сөйләү, геройларга бәяләмә 
бирү.

	
	Эзләнү эше “Татар халык әкиятләрендә кулланылган мәкальләр.”
	1
	Практик эш.

	VI. Балалар язучыларының фольклорга таянып язылган әсәрләре.
	Г.Тукай. “Бишек җыры.”
	2
	Г.Тукай әсәрләре буенча эшләнгән
 мультфильмнарны карау, әңгәмә.

	
	Р.Вәлиева.”Бишек җыры”, “Минем сеңелем”

А.Хәлим”Бишек җыры”

Р.Вәлиев “Йокла, энем”
	2
	Шигырьләрне сәнгатьле уку, халык 
авыз иҗаты әсәрләре белән охшашлыгын табу

	
	Н.Думави.”Авыл балаларының яңгыр теләве”,

 Ш.Маннур “Кояш, чык, чык,чык!”

Р.Вәлиева”Яңгыр, яу!”


	2
	Җил, буранга эндәшләр уйлау

	
	Х.Сәлимов “Күгәрчен авызыннан”, “Карга белән чәүкә”, 

М.Хөсәен”Чебиләр”, Ә.Баян”Кошлар бәхәсе”, Ф Яруллин”Каргалар күтәреп китәр”, Г.Гыйльманов “Очты, очты, каргалар очты”
	2
	Автор халык авыз иҗатының кайсы
 жанрын файдаланган? соравына җавап
 табу

	
	Н.Исәнбәт”Мияубикә төше”, Р.Миңнуллин “Мияу!”, Ф.Яруллин”Кызык нәрсә”
	2
	Уку, үзеңә ошаган шигырьне яттан
 өйрәнү

	VII. Балалар язучыларының фольклорга таянып язылган әсәрләре
	Бирелгән темалар буенча проектлар эшләү

	3
	1) “Мәкаль җыям-акыл җыям”

2) “Тапкырларга табышмак”

	VIII. Йомгаклау
	
	1
	


	                                                                                    4нче сыйныф

   
	

	
	  

	I.Кереш.     Милли бәйрәмнәр һәм йолалар.
	1.Татар халкының милли бәйрәмнәре.

2.Йолалар  


	2

1
	      Укытучы аңлатуы. Видеоязмалар карау.    

	II. Көзге бәйрәмнәр һәм йолалар.  
	 1. Сөмбелә бәйрәме. Аның тарихы һәм уздыру үзенчәлекләре
2.Бәйрәмне хәзерләү һәм уздыру

3. Өмәләр турында.

4. Каз өмәсе.  Каз өмәсендә балалар. 


	1

3

  1

1
	“Сөмбелә” бәйрәме

Т.Гыйззәт “Кандыр буе” әсәреннән өмә күренешен уку.“Каз өмәсе” видеоязмасы 

карау. 

	III. Ислам диненә бәйле бәйрәмнәр.  
	1. Ураза гаете.Корбан гаете.

2. Дини бәйрәмнәргә бәйле йолалар.
	1

1
	Өлкәннәрдән бәйрәм йолалары турында сораштыру.

Иҗади эш “Мин бәйрәмне ничек уздырдым”



	IV. Гаилә бәйрәмнәре.
	1.  Гаилә бәйрәмнәре турында.
2. Туган көн, Бәби ашы, Солдатка озату.

3.  Туй белән бәйле йола һәм бәйрәмнәр. Туйларда кечкенә һәм үсмер балаларның роле.


	1

1

1
	Йолаларны сәхнәләштерү.

Йола җырлары һәм такмаклары  белән танышу.

Проект эшләре башкару.



	V. Кышкы бәйрәмнәр һәм йолалар
	1.Нардуган яки яңа елны бәйрәм итү тарихыннан.
2.Нардуган җырларын һәм такмаклары 
3.Бәйрәмне хәзерләү һәм уздыру.
4. Аулак өй уеннары.
5. Май чабу бәйрәме

	1

2

3

2

2
	   Нардуган бәйрәме. Бәйрәм уеннары , җырлары өйрәнү

Аулак өй уеннары уйнау 

Проект эшләре башкару һәм яклау.

Саф һавада уеннар

	VI. Язгы   чәчүгә  кадәр уздырыла торган бәйрәмнәр һәм йолалар.  
	 1.Нәүрүз. Бәйрәмнең тарихы һәм  географиясе.

2.Бәйрәмне әзерләү һәм уздыру.

3. Боз озату йоласы. 
4. Карга боткасы бәйрәме. Йомырка җыеп йөрү йоласы. Язгы чәчүдә башкарыла торган йолалар.
	1

2

1

2
	Нәүрүз бәйрәме.

Боз озатканда уйнаган уеннарны уйнау. 

Карга боткасы пешерү. Проект эшләре башкару һәм яклау.

	VII. Җәйге яки чәчүдән соң  үткәрелә торган бәйрәмнәр һәм йолалар.   
	 1. Яңгыр теләү, кояш чакыру йолалары.

2. Сабантуй 

Җыен, мәйдан, сахрага чыгу. 


	1

3
	Теләүләрне (эндәшләр) яттан өйрәнү.Уйнап карау.

Сабантуй уеннары уйнау. Сабантуй турында җырлар өйрәнү. Проект эшләре башкару һәм яклау.

	VIII. Йомгаклау.
	
	1
	 


.                    Кушымта №1
 Проект эшләре өчен темалар.
                            1нче сыйныф
1. “Гаилә белән уйныйбыз”бәйрәме
2. Фольклор бәйрәме.

                              2нче сыйныф
1.Кеше исемнәре кергән җырлар
2. “Сәяхәтче әтәч” курчак театры
   3нче сыйныф
1. Өлкәннәр көненә “Әдәби кунакханә”
2.Табигать күренешләре турындагы табышмаклар.
3. Уку-язу әсбаплары турындагы табышмаклар
                                4нче сыйныф

  Сөмбелә  бәйрәме

  Нардуган бәйрәме.
  Нәүрүз бәйрәме
                         Теоретик проектлар

1.Гаилә бәйрәмнәрендә яшәп килүче йолалар.

2.Дини бәйрәмнәргә бәйле йолалар.

3.Нардуган җырлары һәм такмаклары.
4.Аулак өй уеннары.
5.Боз озатканда уйнаган уеннар.
6.Теләүләр -эндәшләр.
                                                    Әминәнең туган көне.                    Кушымта №2
(фольклор бәйрәме)

Балалар бәйрәмчә бизәлгән залда бишек янына җыелалар.

       - Дусларым, бүген  минем кечкенә сеңелем Әминәнең туган көне. Мин сезне шушы бәйрәмгә чакырдым. Әйдәгез, бергәләп аны тәмле йокысыннан уятыйк әле! (курчакка карап).
Тор, тор тургай,

Таң ата бугай.

Тургай, тор, чыпчык чык,

Чырык, чырык, чырык!

Үчтеки, үчтеки,

Үсмәгәнгә кечтеки,

Үсеп җиткәч зур булыр,

Бигрәк матур кыз булыр.

Минем сеңелем бал кебек,

Сыгылып торган тал кебек,

Авызы-борыны уймактай,

Өсте утырган каймактай.

Вак кына, туак кына,

Бәләкәй генә, куак кына,

Куак асты саз гына.

Бөдрә чәчле кыз гына,

Кил, уйнаек аз гына.

      -Сеңелебез тәпи йөрергә дә өйрәнде. Әйдәгез, бергәләп биеп алыйк әле. 

                                                           Әттә түдер түдәме,

Гармунчыгыз өйдәме?

Өйдә булса килсен әле,

Биетеп китсен әле.

   Кызлар һәм малайлар “Әпипә” көенә бииләр.

-Сеңелем, матур биисең икән, әйдә хәзер сөйләшеп алыйк.

      Әт, әт-әттә дип әйт,

      әтәч койрыгы бирермен.

      Ән, ән-әннә дип әйт,

      Әлбә бирермен.

      Ап, ап-апа дип әйт,

      Ак алма  бирермен.

      Әп, әп-әби дип әйт,

      Әфлисун бирермен.

     Тешеңә йомшак булыр.

 -Дусларым, әйдәгез бергәләп уйнап алыйк, тапкырлыкта сынашыйк., табышмаклар әйтешик.  

Санамыш белән уенны башлаучыны чыгарыйк:

Әке, пәке, кыек сәке,

Майлы ботка, эремчек.

Син калып тор, ә син чык.

* Өй башына утырган, 
Җир йөзен нуры белән тутырган.  (Кояш)
* Берсе чәчә, берсе эчә, берсе үсә.  (Болыт, җир, үлән)

* Язын ямь бирә, 
Җәй салкын бирә, 
Көзен тәм бирә, 
Кышын тун бирә.  (Урман)
* Агачка оя кормый; 
Ое-җирдә, 
Җыры − күктә.   (Тургай)
* Урманнан чыгар, корсак асты чуар; 
Койрыгы сырлы, хәйләсе күптөрле.  (Төлке)
* Акыллыга да әйттем − 
Уйлады да белде; 
Акылсызга да әйттем − 
Тыңлады да көлде.  (Табышмак)
–Без бүген Әминәнең туган көнендә бит. Аңа нәкъ бер яшь. “Ак калачсыз” нинди туган көн инде ул?

Балалар кулга-кул тотынышып басалар, җырлый-җырлый, калач ничек пешүен, җәелүен-кысылуын кул хәрәкәтләре белән күрсәтеп уйныйлар.

Әминә туган көненә

Без пешердек ак калач.

Менә шулай ул биек,

Менә шулай тәбәнәк;

Менә шулай киңлеге,

Менә шулай тарлыгы;

Ак калач, ак калач,

Теләгәнеңне сайлап кач!

- Әминәнә аргандыр, аның йоклыйсы киләдер инде. Ә йоклар алдыннан барыбыз да әкият тыңларга яратабыз бит. Кечкенә дустыбызга туган көн бүләге итеп үзебез әзерләгән “Өч кыз” әкиятен күрсәтик әле.


Әни. Картайдым инде. Өч кыз үстердем бит мин. Өч кыз. Кызларымның тамаклары тук, өсләре бөтен булсын дип, көне- төне эшләдем дә эшләдем. Оекбаш та бәйләдем, тәмле ашлар да пешердем, юдым, чистарттым. Кызларым үсте дә кияүгә китеп бетте. Берүзем калдым шул менә. Әллә нишләп бүген башым авыртып тора әле. Тиен, Тиен дустым, сикереп килеп җит әле.

Тиен  Исәнме, апакаем, ни хәлләрең бар? Әллә авырып киттеңме, кәефсез күренәсең?

 Әни Бер дә хәлем юк бүген. Тиенкәй, син бик тиз сикерәсең, кызларымны гына чакырып кил әле.
Тиен  Хәзер апакай, бер аягым анда, икенчесе монда булыр.


Тиен сикерә-сикерә чыгып китә.
Тиен. Әй  Олы кыз! Әниең авырып киткән, барып хәлен бел әле. 

Олы кыз  Бик барыр идем дә, савытларны юып бетерәсем бар шул.

Тиен. Алайса, син шул савытларыңнан аерылма, ташбака бул.

Тиен. Әй Уртанчы кыз!1 әниең авырып киткән, барып хәлен бел әле.

Уртанчы кыз. Бик барыр идем дә, кулъяулык чигеп  бетерәсем бар шул.

Тиен. Алайса син шул җепләреңнән  аерылма, үрмәкүч  бул.

Тиен. Әй Кече кыз! Әниең авырып киткән, барып хәлен бел әле. 

Кече кыз  Хәзер йөгерәм, Тиенкәем. Әни, Әнием, хәлең ничек. Кайсы җирең авырта? Су биримме?

Әни.  Рәхмәт, кызым, син  килгәч, рәхәт булып китте.
Тиен  Мәрхәмәтле бала, син әниеңне бик яратасың икән. Барлык кешеләргә дә шулай яхшылык кына эшлә. Кешеләр дә сине яратырлар, рәхмәт әйтерләр. Рәхмәт ишетү рәхәт ул.
- Сеңелебезнең йоклар вакыты җитте. Бишек җыры белән тәмле төшләр телик без аңа.

Әлли-бәлли итәр бу,

Йокыларга китәр бу,

Бәү-бәү итеп күз йомып,

Изрәп кенә китәр бу.

Алма кебек тәгәрәп,

Үсеп буйга җитәр бу,

Абыйлары артыннан

Казаннарга китәр бу,

Казаннарда укыгач,

Галим булып җитәр бу.

                                                                                     Кичә тәмам.
Әкият бүлеге буенча белемнәрне тикшерү өчен биремнәр.   Кушымта №3
1.Кайсы нинди әкияттән? Исемнәрен ата.  
    [image: image1.jpg]


  [image: image2.jpg]


 
[image: image3]      [image: image4.jpg]



               1                                2                                3                            4

                              Номерларын яз.                                     

 Халык    әкиятләре                                Авторы билгеле булган әкиятләр

........................................................                       ...........................................................

2.Бу әкиятләрне кайсы төргә  кертәбез?Юлларга исемнәрен язып куй!
 Тылсымлы                     Хайваннар турында          Көнкүреш

 ........................ ....        .......................................             ....................................

 ..............................        .......................................             ....................................

 3.1. Ә бу әкиятне кайсы төргә кертәбез? Өстәп язып куй.

4.Хайваннар турындагы әкиятләр башка  әкиятләрдән нәрсә белән аерыла?

5.” Төлке белән Торна” әкияте турында яз.

Авторы........................................................................................................... 

-Кайсы төргә керә?........................................................................................

-Геройлары

Уңай................................................................................................................                        Тискәре..........................................................................................................

-Нәрсәгә өйрәтә?  ......................................................................................

6. Әкиятләрнең исемнәрендә нинди хаталар бар?
       “Куян баласы Кыяк”

       “Якын туганнар”

       “ Торна белән Бүре”

       “Карт белән әби”

       “Җүнсез мәче”
                                    Кәҗә белән Бүре

                                                                             Татар халык әкияте

1.Исеңә төшер! Халык әкиятләре, гадәттә,  ничек башлана?

2. Геройлары Кәҗә яки Бүре булган нинди әкиятләрне беләсең?

3. Әкияттә Кәҗә нинди герой?

4. Бу әкиятнең эчтәлеге сезгә танышмы? Аермасы нәрсәдә?

Нигә ул төрле  китапта татар халык әкияте  һәм рус халык әкияте дип бирелгән?

5.Әкиятләргә хас җөмләләрне табып укы.

6.Әкияткә хас билгеләрне  хикәя белән чагыштырып  яз.
	                           Әкият
	              Хикәя

	............................................................................................

...........................................................................................

............................................................................................

............................................................................................

............................................................................................

...........................................................................................

...........................................................................................
	1.Тормышта була торган вакыйгалар сурәтләнә.

2.Геройлары- гадәттә, кешеләр.

3.Күләме зур булмый.

4.Төрлесе төрлечә башлана һәм тәмамлана.


6.Әкиятне түбәндәгечә вакыйгаларга бүләргә мөмкин:

-Булган, ди, бер Кәҗә...

-Соры Бүрене кертмәделәр.

-Бүренең хәйләсе.

-Бәтиләрне коткару.

Вакыйганың берсе буенча терәк сүзләр яз һәм шулардан файдаланып, эчтәлекне сөйлә. Мәсәлән, беренче вакыйга буенча шундый терәк сүзләр язарга мөмкин:
    Дәү сакаллы Кәҗә, өч бәтие, өе-куышы, рәхәт яши, сөт җыя, җырлый, имезә.

 7.Бу әкияттә нинди яңа сүзләр белән таныштың? Язып чык.
Өч кыз

                                                                      Татар халык әкияте

1.Мәкальләр белән  таныш.Мәгънәләрен аңлыйсыңмы?
-Аттан  ала да туа, кола да туа.

 -Җәннәт аналарның аяк астында.
2.Рәсемнәр  дөрес тәртиптә куелганмы? Дөреслә!.......................................         [image: image5.jpg]

3.Бу әкиятне тылсымлы әкият дип атарга мөмкин.Чөнки монда.............

4. Бу сыйфатлар кемгә хас?
-Эшчән, тырыш.-.........................................................................................

-Эшчән, тырыш, тик каты күңелле.-.........................................................

-Эшчән, байлык ярата, мәрхәмәтсез-........................................................

-Эшчән, игелекле, мәрхәмәтле.-................................................................

 5.Рәсемнәр астына исемнәрен яз.
Ләгән, ташбака, киндер сугу станогы, үрмәкүч, тиен.

   ..........................         ..........................        ............................        .....................       ......................

6.Бу әкият нәрсәгә өйрәтә? Дөрес фикерне билгеләп куй! 

-Балаларны эшкә өйрәтергә кирәк.Шул вакытта алар да, ата-аналар да бәхетле булырлар.

-Ата-анага игелекле булсаң, үзең дә бәхетле булырсың.

-Тиен дә кешеләргә булыша ала.
                         Әкиятләр темасы буенча тестлар.                                          Кушымта №4
1. Чынбарлыкта булмаган тылсымлы хәлләрне күрсәтүче әсәр нәрсә ул?

а)  әкият;

ә)  хикәя;

б)  шигырь
2. Хайваннар турындагы әкиятләрнең төп геройларын күрсәт.

а)  кешеләр;

ә) җансыз предметлар;


б) хайваннар һәм кошлар.


3.Башы тарак, койрыгы урак.

     Кычкырта быргысын,

     Уята барысын. 
        Табышмакның җавабын тап:


 а) бүре;
      ә) әтәч;

 б) сәгать
4.  Алдагы табышмакның җавабы кайсы әкиятнең төп герое булып килгән?

а)“Хәйләкәр төлке”; 

 ә)  “Шәрә бүре”;

 б)“Әтәч патша”;

5. Бу өзек кайсы әкияттән?   “Агай әле һаман утын кисә икән”, - дип, ул җиләкләрне җыя да җыя.

а) “Гөлчәчәк”

 ә) “Үги кыз”

 б)“Шомбай”

6. Төлке белән торнаның дуслыгы ни өчен бетә?
а) ямьсез булып күренгәнгә;
 ә) кунак итмәгәнгә;

 б) төлке –җәнлек, торна кош булганга.
7.  Кырдан кырга йөримен,
Кыр җимешен җыямын.

Таудан тауга йөримен,

Тай җимешен җыямын.

Бер имиемә сөт җыям,

Бер имиемә май җыям.   Бу җырны кайсы герой җырлый?

а) Бүре;
ә)  Кәҗә;

б) Сыер.
8. Хәйләкәрнең хәйләсе соңыннан үзенә кайта. Бу мәкаль кайсы әкияткә туры килә?
а) “Өч кыз”
ә) “Хәйләгә каршы хәйлә”

б)“Куян кызы”
                                                         Укытучы өчен әдәбият

1.  Әдәбият терминнары һәм төшенчәләре сүзлеге/төз. Заһидуллина Д.Ф., Ибраһимов М.И.,  Аминева В.Р., Юсупова Н.М., гайнуллина Г.Р. – Казан: Мәгариф, 2007. -348 б.

         2. Әдәбият белеме сүзлеге. Төзүче-редакторы А.Г.Әхмәдуллин. –Казан: Тат.кит.нәшр., 1990

         3. Баязитова Ф. Татар халкының бәйрәм һәм көнкүреш йолалары.Казан, Татарстан китап нәшрияты, 1995. -158б.
         4. Габдрахманов Н. Халык традицияләре җирлегендә. – Мәгариф. -1998. - №1.
5.   Галимов Ф. Халык җырлары – олы мирасыбыз. – Мәгариф. -2000. - №3.
         6. Госманов М. Г. Каурый каләм эзеннән / М.Г.Госманов - Казан: Тат.кит.нәшр.,1994.-463 б.
         7. Уразманова Р.Татар халкының йолалары һәм бәйрәмнәре. Казан, Татарстан китап нәшрияты, 1992.
         8. Хуҗиәхмәтов Ә.Тәрбия дәресләре.Казан,”Матбугат йорты”нәшрияты, 1998.

         9. Җәләлиев Ш. Татар халык  педагогикасы. Казан, “Мәгариф” нәшрияты,1997.

        10. Фәхретдин Р.Балаларга үгет-нәсихәт. Казан,”Матбугат йорты”нәшрияты, 2002.

        11. Көч һәм рух тамырлары: Әдәплелек дәресләре:1-3нче сыйныфлар өчен хрестоматия.-Казан: Мәгариф, 2000.

        12. Трофимова С.М Татар теле һәм әдәбияты укытучысына.  Казан: Яңалиф, 2005.
        13. Милли мәктәп җирлегендә әхлак тәрбиясен тормышка ашыру мәсьәләләре:фәнни-гамәли конференция материаллары. Алабуга, АДПИ,1999.
        14. Миңнуллин К.М. Басма сүз һәм татар җырлары. /К.М.Миңнуллин.-Казан: Мәгариф, 2000  

        15. Татарстан Республикасы инновацион гомумбелем мәктәпләренең укыту-тәрбия процессына милли-региональ компонентны кертү.Алабуга, 1998.
        16. Харисова Л. Религия и ее педагогический потенциал.РИЦ “Школа”1998.

        17.  Тукай Габдулла. Халык әдәбияты // Әсәрләр / Г.Тукай.-Казан: Тат.кит.нәшр.., 1977, 1983. Т.Ш. -144-162 б.

        18. Уразманова Р. Татар халкының йолалары һәм бәйрәмнәре. / Р.Уразманова. –Казан:Тат. кит. Нәшр. 1992.-96 б.

Укучылар өчен әдәбият
         1. Балалар фольклоры// Төз.Ягъфәров Р. –Казан: Тат.кит.нәшр.,1993, 17 б.

2.  Гатина Х. Вакытында табылган якутлар /Х.Гатина. - Казан: Тат.кит.нәшр.,2006.-192

3.  Госманов М. Г. Каурый каләм эзеннән / М.Г.Госманов - Казан: Тат.кит.нәшр.,1994.-463 б.

4.  Исәнбәт Нәкый. Балалар фольклоры / Н.Исәнбәт.- Казан: Тат.кит.нәшр.,1984.-486 б.

5.. Исәнбәт Нәкый..  татар халык мәкальләре. Өч томда /Н.Исәнбәт. - Казан: Тат.кит.нәшр.,1959,    

      1963, 1967

6.. Исәнбәт Нәкый. Отканга мәкаль, тапкырга табышмак. - Казан: Тат.кит. нәшр., 1973.

7. Исхакова М. Дәрестә халык авыз иҗаты. - Мәгариф. - 1999. - №2.
         8.  Казыйханов В.Әхлак дәресләре.Яр Чаллы, 2001.

         9. Казыйханов В.Иман дәресләре.Казан, 2003

        10. Мәхмүтов Х.Ш. Кечкенә дә төш кенә /Х.Ш.Мәхмүтов .- Казан: Тат.кит.нәшр.,1980.-124

11.  Мостафин Ф. Халык әхлаклылык тәрбияли. - Мәгариф. - 1992. -№6.

12.  Нигъмәтҗанов М.Н. Татар халык җырлары. - Казан: Тат. кит. нәшр., 1976.-215 б.
13.  Татар халык иҗаты: Йола һәм уен җырлары. – Казан: Тат. кит.нәшр., 1980.

14.  Татар халык иҗаты: Мәкаль һәм әйтемнәр. - Казан: Тат. кит.нәшр., 1987.

15.  Татар халык иҗаты: Балалар фольклоры. - Казан: Тат.кит.нәшр., 1993.-336 б.

16. Татар халык авыз иҗаты.Балалар фольклоры.Казан,Татарстан китап нәшрияты 1993

17.  Татар халык иҗаты: Кыска җырлар. - Казан: Тат. кит.нәшр., 1977.-392 б.
18. Татар халык иҗаты: Мәзәкләр. - Казан: Тат. кит.нәшр., 1979.-390 б.

Татарстан Республикасы Әгерҗе шәһәре муниципаль гомуми белем бирү учреждениесе 1нче гимназиясенең  татар теле һәм әдәбияты укытучылары Харисова Наилә Ясәви кызы, Закирова Гөлназ Илдус  кызының “Татар халык балалар фольклоры, бәйрәмнәре һәм йолалары”
темасына авторлык программасына
рецензия.

Базар икътисадының бүгенге таләпләре һәм мәгълүмати җәмгыятьнең тиз темплар белән формалашуы мәгариф системасы ал​дына яшь буынга белем бирү максатын һәм бурычларын, форма һәм эчтәлеген тамы​рыннан үзгәртү мәсьәләсен куйды. Мәгариф сис​темасындагы яңалыкларны гамәлгә ашыру​да төп көч вазифасын үтәү өчен икенче буын дәүләт стандартлары төзелде. Икенче буын стандартлары шәхес үсешен тәэмин итү, укытуга үз эшеңне төптән белеп якын килү бурычын куя
Башлангыч сыйныфларда  дәрестән тыш үткәрелә торган “Татар халык балалар фольклоры, бәйрәмнәре һәм йолалары” темасы бүген бигрәк тә актуаль. Бала беренче тапкыр мәктәпкә аяк баскан көннән үк дәрестә һәм дәрестән соң эшчәнлектә һәрдаим үзенең татар баласы икәнен тоеп, ана теленең җәүһәрләре - халык авыз иҗатын өйрәнеп, милли мохиттә белем һәм тәрбия алырга тиеш. Башлангыч сыйныф укучыларының яшь үзенчәлекләрен, кызыксынуларын искә алып төзелгән  программада бу эшчәнлек өчен бөтен шартлар да тудырылган.


Программада укучыларның гамәли эшчәнлегенә дә җитәрлек урын бирелгән.  Һәр бүлектән соң тестлар, иҗади эш өчен авторлар тарафыннан төзелгән эш дәфтәрләре укучыларның белем, күнекмәләрен бәяләү мөмкинлеге тудыра. Проектлар өстендә эш процессында укучылар укытучы ярдәмендә мөстәкыйль иҗади эшчәнлеккә өйрәнәләр, ә бу өлкән сыйныфларда эзләнү-тикшеренү эшләре башкаруга нигез булып тора. Проектларны әти-әниләр, сыйныфташлар каршында тәкъдим итү – үз эшеңнән канәгатьләнү таба белергә өйрәтә, мәктәп, укытучы, әти-әниләрнең бер максатка юнәлгән бердәмлеген ныгыта. Татар халкы тудырган гүзәл әсәрләрне өйрәнү кече яшьтәге мәктәп укучыларын әхлаклы, эстетик зәвыклы итеп тәрбияләүгә дә йогынты ясый.


Программа дәрестән тыш эшчәнлекне татарча уздыруны күз алдында тота. Бу укучыларның татарча сөйләм телен өстәмә чыганаклар белән эшләү аша үстерүгә этәрәчәк, татар теле һәм әдәби уку дәресләрендә материалны үзләштерүгә, тулыландыруга, тирәнәйтүгә ярдәм итәчәк . 

Тәкъдим ителгән программаны тормышка ашыру буенча эш гимназиядә      икенче ел алып барыла.

Харисова Н.Я., Закирова Г.И. төзегән әлеге программа  куелган таләпләргә туры килә.

	Краткая аннотация программы


	 Тәкъдим ителә торган программа татар әдәби теленең, әдәбиятының беренчел чыганагы булган халык авыз иҗаты, бигрәк тә аның балалар фольклорына караган өлеше, аның җанрлары белән таныштыруны, халык педагогикасында төп рольне уйнаган һәм уйнап килүче гореф-гадәтләр, йолалар һәм бәйрәмнәр турында системалы белем бирүне күз алдында тота. Программа башлангыч сыйныфларда гомуми уку белем күнекмәләренә куела торган таләпләргә җавап бирә. Программаны гамәлгә ашыру срогы 4 ел, укучыларның яше 7-11 яшь.   Башлангыч сыйныф укучыларының яшь үзенчәлекләрен, кызыксынуларын искә алып төзелгән  программада максатка юнәлдерелгән мөстәкыйль эшчәнлек өчен бөтен шартлар да тудырылган: эш төрләре укучыларга киң кырлы белем һәм күнекмәләр бирү максатыннан чыгып кызыклы һәм мавыктыргыч итеп уйланылган. Практик шөгыльләргә җитәрлек вакыт планлаштырылган. Программаның үтәлешен тикшерү, укучыларның белем дәрәҗәсен диагностикалау өчен бирелгән кушымталар төрлелеге белән аерылып тора. Укучылар һәм укытучылар өчен тулы әдәбият исемлеге язылган Дәрестән тыш эшчәнлектә үзләштерелгән универсаль уку күнекмәләрен уку-укыту кысала​рында куллану белән бергә, кеше эшчәнлегенең төрле өлкәләрендә танып-белү яки гамәли мәсьәләләрне хәл иткәндә фай​даланылырга мөмкин.



Харисова Н.Я. ________________(Ф.И.О. участника конкурса)

                                         Закирова Г.И.____________(Ф.И.О. участника конкурса)   

